
                                   Ac.nr.2648/14 

 

                                                                     

GJYKATA E APELIT E KOSOVËS, në kolegjin e përbërë nga gjykatësit: Dr.sc. Rafet Haxhaj, 

kryetar dhe Gani Avdiu e Isa Shala anëtarë, në çështjen kontestimore të paditëses Posta Telekomi i 

Kosovës në Prishtinë, të cilën e përfaqëson me autorizim S.Th. nga Prizreni, kundër të paditurit A.M. 

nga Prizreni, Rr. “...” nr. 113, për shkak të borxhit, vlera e kontestit 138.00 €, duke vendosur sipas 

ankesës të të paditurit, e paraqitur kundër Aktgjykimit të Gjykatës Themelore në Prizren C.nr 

583/12 të dt. 05.05.2014, në seancën e kolegjit të mbajtur më datën 27.12.2016, mori këtë: 

 

 

                  A K T GJ Y K I M  

 

 

NDRYSHOHET Aktgjykimi i Themelore në Prizren C.nr 583/12 i dt. 05.05.2014 në pjesën sa 

i përket kamatës dhe gjykohet: me kamatë e cila vlen si për mjetet  deponuara në bankat e 

Republikës së Kosovës në afat mbi një vit pa destinim të caktuar duke filluar nga dita e marrjes së 

aktgjykimit në shkallë të parë 05.05.2014 e deri në pagesën definitive, ndërsa sa i përket pjesës 

tjetër të dispozitivit, ankesa e të paditurit REFUZOHET si e pathemeltë, ndërsa, Aktgjykimi i 

Gjykatës Themelore në Prizren C.nr 583/12, i dt. 05.05.2014, në këtë pjesë, VËRTETOHET. 

 

    

                     A  r  s  y  e  t  i  m 

 

 Historiku procedural: 

 

Kreditori Posta dhe Telekomi i Kosovës, në Gjykatën Komunale në Prizren, kishte 

parashtruar, propozimin për ekzekutim, E.nr.1149/04 të dt. 02.12.2004 dhe kishte kërkuar nga 

gjykata që t’i urdhërohet debitorit që në afat prej 8 ditësh nga dita e pranimit të aktvendimit, t’i 

paguaj kreditorit shumën prej 138,00 €. Gjykata Komunale në Prizren, pas parashtrimit të 

Kundërshtimit nga ana e debitorit, me Konkluzionin E.nr.1149/04 të dt. 04.06.2012, kishte 

pezulluar procedurën përmbarimore, veprimet e ndërmarra në procedurën përmbarimore i kishte 

lënë jashtë fuqie dhe kishte vendosur që propozimi i kreditorit të konsiderohet si padi.  Me 

aktgjykimin e atakuar të gjykatës së shkallës së parë, në pikën I., të dispozitivit është aprovuar 

kërkesëpadia e paditësit PTK-Prishtinë dhe është obliguar i padituri A.M. nga Prizreni, që në emër 

të borxhit t’ia paguaj paditësit shumën prej 138.00 €, me kamatë vjetore prej 3.5% duke filluar nga 

data e parashtrimit të padisë e deri në pagesën definitive si dhe shpenzimet procedurale, të gjitha 

këto në afat prej 15 ditësh nga dita e pranimit të aktgjykimit të atakuar, nën kërcënim të 

përmbarimit me dhunë. Në pikën II., është vendosur që shpenzimet procedurale ti bien barrë të 

paditurit. 

 

Kundër këtij aktgjykimi brenda afatit ligjor ankesë ka  paraqitur i padituri, pa i cekur 

shkaqet, me propozim që Gjykata e Apelit ta aprovoj ankesën e të paditurit dhe lëndën tia kthej 

gjykatës së shkallës së parë për vendosje të serishme. 

 



Gjetjet e Gjykatës së Apelit 

 

  Gjykata e Apelit e Kosovës, i shqyrtoi shkresat e lëndës, aktgjykimin e atakuar, pretendimet 

ankimore dhe pas vlerësimit të tyre në kuptim të nenit 194 të LPK, gjeti se: 

 

 

Ankesa është pjesërisht e bazuar. 

 

Nga shkresat e lëndës, rezulton se paditësi me padi ka kërkuar që të detyrohet i padituri që 

të bëjë pagesën e borxhit në emër të shfrytëzimit të telefonisë fikse, për muajt janar dhe shkurt 

2004, në shumë prej 138,00 €. Gjykata e shkallës së parë, ka zhvilluar procedurën, ka nxjerrë 

provat e nevojshme dhe ka vendosur si në dispozitivin e aktgjykimit të atakuar me ankesë. Këtë 

vendim gjykata e ka mbështetur në kuptim të dispozitave të nenin 262.1 të LMD.  

 

Baza ligjore:  

 

Neni 194 i LPK: “ Gjykata e ankimit ekzaminon aktgjykimin e shkallës së parë në atë pjesë 

në të cilën është goditur me ankesë dhe atë brenda kufijve të shkaqeve të treguara në ankesë, duke 

u kujdesur sipas detyrës zyrtare për zbatimin e së drejtës materiale si dhe për shkeljen e 

dispozitave të procedurës kontestimore nga neni 182 paragrafi , pika b), g), j), k), dhe m) të këtij 

ligji”. 

Neni 195.1 i LPK “Gjykata e ankimit mundet, në seancën e kolegjit apo në bazë të shqyrtimit 

të çështjes të bërë drejtpërdrejt para saj: ......d) ta refuzojë ankesën si të pa themeltë dhe ta vërtetojë 

aktgjykimin e goditur “. 

 

Neni 195.1 i LPK “Gjykata e ankimit mundet, në seancën e kolegjit apo në bazë të shqyrtimit 

të çështjes të bërë drejtpërdrejt para saj: ......e) ta ndryshojë aktgjykimin e shkallës së parë “. 

 

Neni 319.1 i LPK: “Secila nga palët ndërgjyqës ka për detyrë që të provojë faktet mbi të cilat 

i bazon kërkimet dhe  pretendimet e veta”. 

 

 

Vlerësimi i Gjykatës: 

 

Nisur nga gjendja e vërtetuar faktike Meqenëse çështja në shqyrtim përbën çështje nga 

kontestet  e vlerës së vogël, Kolegji i Gjykatës së Apelit nuk është lëshuar në atë se është bërë apo jo 

vërtetimi i drejtë i gjendjes faktike. Vlerësimin juridik të gjykatës së shkallës së parë, si të rregullt 

dhe të ligjshëm e miraton në tërësi edhe ky kolegj, për arsye se aktgjykimi i atakuar nuk është 

përfshirë me shkelje esenciale  të dispozitave të procedurës kontestimore. Sipas vlerësimit të 

Kolegjit të Gjykatës së Apelit, aktgjykimi i nxjerrë në shkallë të parë,  është i drejtë dhe i ligjshëm 

dhe se gjykata e shkallës së parë ka dhënë arsye konkrete edhe për faktet vendimtare duke dhënë 

shpjegimet dhe arsyet adekuate për një vendosje të këtillë bazuar në dispozitat përkatëse ligjore që 

i referohen kësaj çështje kontestuese. 

 



Kolegji vlerëson se në rastin konkret është bërë zbatimi i të drejtës materiale në mënyrë të 

drejtë, e për të cilat shkaqe gjykata e shkallës së dytë kujdeset sipas detyrës zyrtare. Sipas 

vlerësimit të kolegjit gjykata e shkallës së parë drejtë i ka zbatuar dispozitat materiale kur ka 

vlerësuar se kërkesëpadia e paditësit  duhet të aprovohet. Megjithatë, Kolegji gjen se gjykata e 

shkallës së parë ka bërë aplikimin e gabuar të ët drejtës sa i përket kamatës së gjykuar. Në këtë pikë 

Kolegji ka bërë ndryshimin e aktgjykimit vetëm sa i përket aplikimit të kamatës, duke gjykuar 

kamatën e cila vlen si për mjetet  deponuara në bankat e Republikës së Kosovës në afat mbi një vit 

pa destinim të caktuar duke filluar nga dita e marrjes së aktgjykimit në shkallë të parë 05.05.2014 e 

deri në pagesën definitive, në kuptim të nenit 277 të LMD. 

 

Kolegji i ka vlerësuar si të pabazuar pretendimet e palës së paditur se nuk i ka kryer në 

tërësi shpenzimet e krijuara, apo se çështja është parashkruar. Lidhur me çështjen e parë, pala 

paditëse propozimit për përmbarim i ka bashkangjitur faturat të cilat korrespondojnë në tërësi me 

kohën e krijimit të borxhit dhe lartësinë e boxhit. Ndërsa lidhur kalimin e kohës së parashkrimit, 

Kolegji gjen se nga shkresat e lëndës shihet se paditësi me kërkesëpadi ka kërkuar që të 

përmbushet kërkesa e borxhit për muajt janar dhe shkurt 2004, kurse propozimi për përmbarim 

është parashtruar më dt. 13.12.2004, që don të thotë se parashkrimi nuk është arritur. Bazuar në 

nenin 319.1 të LPK i cili ka përcaktuar se, secila nga palët ndërgjyqës ka për detyrë që të 

argumentojë pretendimet e veta, atëherë Kolegji i Gjykatës së Apelit vlerëson se thëniet e palës së 

paditur në ankese nuk janë argumentuar dhe kanë mbetur vetëm në nivelin e pretendimeve. 

 

Nga të gjitha arsyet e paraqitura, e në pajtim me dispozitat e nenit 195 par.1 pika d) dhe e)  

të LPK, është vendosur si në dispozitivin e këtij aktgjykimi. 

 

 

 GJYKATA E APELIT E KOSOVËS NË PRISHTINË 

Ac.nr.2648/14 me dt.27.12.2016 

 

 

                                                           Kryetari i Kolegjit-Gjykatësi, 

                                                                                                                                              Dr.sc. Rafet Haxhaj 

 

 
 


